
విరివిగా బలుశరవృష్టి ముంచుటయు

గురుబలాడ్యుఁడు నలకూబరుం డలిగి

వివిధమహాఘోరవిశిఖజాలముల

నవియెల్ల నవలీల నవనిపైఁ గూల్చి 2230

పాండవేయాగ్రణి పదిట నొప్పించి

గాండీవి నారింట గళవళపరచి

గురుని మూఁడమ్ములఁ గుదియంగ సేసె

గురుసుతు నాల్గింట గోరించివేసి 
2235

పరువడి కృపుని డెబ్బదిముల్కు లేసి

గాంగేయు నేడుమార్గణముల నొంచి

యంగాధిపుని దొమ్మి దమ్ములఁ గలంచి

శకుని పదేనింట చట్టలు సీల్చి 

నకులుని పది రెంట నకనకల్జేసి 
2240

శతవర్ము నైదింట జక్కు గావించి

ప్రతిభచే సహదేవు పదమూట నొంచి

చెలగి మూటను దుస్ససేనునిఁ గూల్చి

నలుబదేనింట సైంధవుని జెండాడి

భగదత్తు ఖండించి బాహ్లికుఁ జంపి 
2245

